
„Samentaran sadja, Bok-hiang; goea tanggoeng engga satoe orang nanti dapet taoe; bolehlah toe-roet goea poenja permintahan ini sakali.“

Habis berkata Koei-tjoan lantas bertindak mandjoe.

Si nona di itoe masa seperti soeda tida mem-mempoenja pikiran lagi. Tidakah memang benar djawabannja soewal di ini doenia?-rasa kapingin kaloe ditjampoer dengen rasa sangsi pengabisannja djadi hilang diri sendiri poenja kamaoehan.

Tida salah kaloe maoe dikata, Bok-hiang ada berkwasa atas dirinja sendiri, kerna bilah ia tida maoe, biar poen bagiaman Koei-tjoan tnetoe tida nanti bisa paksa, tapi maoe itoe terkadang-terkadang ada djaoe sekali artinja. Seperti gadis itoe sekarang; sabenarnja boleh dibilang ia tida ada ingetan sama sekali dan tidasoeka boeat landjoetken pertjinta-han sampe begitoe djaoe, tapi toch tida boleh di-kata, ia tida maoe loeloesken kekasihnja poenja permintahan, kerna dalem toeboenja sendiri poen ada berkobar itoe api birahi.

Betoel djoega koetika Koei-tjoan toentoen tangannja adjak berdjalan, bebrapa kali Bok-hiang soeda merandak lantaran seroean hatinja jang moendoer madjoe, tapi toech itoe boekan namanja tida maoe ikoet, kerna tjara demikian achirnja marika berdoewa soeda sampe djoega di depan roemahnja Boen-san.

Tatkalah itoe si nona djadi bergoemeter sedikit,

